
Annotatsiya: ushbu maqolada maktabgacha ta’lim yoshidagi bola shaxsini
rivojlantirishda tarbiyaning roli va bunda pedagog-tarbiyachining vazifalari, tarbiyachi
shaxsiga go’yilgan talablar xususidagi fikrlar keltirilgan.

THE ROLE OF EDUCATION IN THE PERSONALITY DEVELOPMENT OF THE
PRESCHOOL CHILD AND THE QUALITIES OF THE TEACHER

Abstract: this article presents thoughts on the role of education in the
development of the personality of a child of preschool age, the duties of a pedagogue-
educator, and the demands placed on an educator.

KIRISH
Odam bolasining rivojlanishi — bu muhim jarayon hisoblanadi. Ma'lumki,
hayot davomida inson jismoniy va ruhiy jihatdan o'zgarib boradi. Lekin bolalik,
o'smirlik va o'spirinlik davrida rivojlanish nihoyatda kuchli bo'ladi. Bola mana shu
yillarda ham jismoniy, ham ruhiy jihatdan o'sishi, o'zgarishi tufayli shaxs sifatida
kamolga yetadi. Tarbiya, irsiyat (nasl) va muhit bolaning rivojlanishida asosiy o'rin
tutadi. Agar ana shu uchta omil bolaga ijobiy ta'sir qgilsa, u kelajakda barkamol
inson bo'lishi va salbiy tomondan ta'sir gilsa, badaxloq kimsaga aylanishi mumkin.
Har ganday jamiyatda barkamol avlodni tarbiyalash, voyaga yetkazish va uni
ma’lum bir kasbga yo‘naltirish og‘ir va mashaqqatli mehnat evaziga amalga
oshiriladi. Bu mashaqqatli mehnat uzluksiz ta’lim va tarbiyaviy faoliyatning
mahsulidir. Ma’lumki, ta’lim muassasalarida tarbiyaviy jarayon bevosita
o’qituvchi tomonidan tashkil gilinadi va olib boriladi. Yangicha ijtimoiy sharoitda
ta’lim-tarbiyadan ko’zda tutilayotgan maqsadlarga erishish, o’quvchilarning dars va
darsdan tashqari xilma-xil tarbiyaviy faoliyatlarini uyushtirish, ularni bilimli, odobli,
e’tiqodli, vatanparvar, mehnatsevar, barkamol inson qilib o’stirish va kasbga

yo’naltirish o’qituvchilar zimmasiga yuklatilgan.

Tarbiya — o’qituvchi va o’quvchi (tarbiyachi va tarbiyalanuvchi)lar o’rtasida
tashkil etiluvchi pedagogik faoliyat bo’lib, tarbiyalanuvchini ma’lum bir magsadga
muvofiq takomillashtirish uchun shaxsga muntazam va tizimli ta’sir etish, jamiyatning
Ijtimoiy-tarixiy tajribalariga yondashib shaxsni har tomonlama shakllantirish, uning
xulg-atvori va dunyogarashini, ijtimoiy ongini tarkib toptirishda xalgning boy
mafkuralariga yo’naltirilgan qizg’in faoliyat jarayonidir. Tarbiya asosida
tarbiyalanuvchining ongi shakllanadi, ma’naviy boyligi va his-tuyg’ulari rivojlanadi,
o’zida ijtimoiy hayotda 0’z o’rnini topish uchun zarur bo’lgan, kishilar bilan o’zaro
munosabatni tog’ri tashkil etishga xizmat qiladigan axloqiy odatlar hosil bo’ladi.
Tarbiya — inson kamolotiga ta'sir etuvchi tashgi va eng muhim omil hisoblanadi.
“Tarbiya” arabcha so'z bo'lib, o'stirdi, rahbarlik qildi, isloh gildi degan ma'nolarni
bildiradi. Islom ulamolaridan Rog'ib Asfihoniy tarbiyani quyidagicha ta'rif giladi:
“Tarbiya bir narsani bir holdan ikkinchi holga o'tkaza borib, batamom nuqtasiga
yetkazishdir. Tarbiyaning ma'nolaridan biri, insonning diniy, fikriy va axloqgiy
quvvatlarini uyg'unlik va muvozanat ila o'stirishdir ™. [1]

O’zbekiston Respublikasining birinchi Prezidenti I.A.Karimov o’qituvchidagi
tarbiyachilik gobiliyatining asosiy mohiyatini shunday ta’riflaydi: «Tarbiyachi — ustoz
bo’lish uchun, boshqalarning aql-idrokini o’stirish, ma’rifat ziyosidan bahramand
gilish, haqgigiy vatanparvar, haqiqiy fugaro etib yetishtirish uchun, eng avvalo,
tarbiyachining o’zi ana shunday yuksak talablarga javob berishi, ana shunday buyuk
fazilatlarga ega bo‘lishi kerak». [2]

ASOSIY QISM

Tarbiya — inson kamolotiga ta’sir etuvchi tashqi omillardan hisoblanadi. Tarbiya
— aniq magsadlarga ko’zlab sistemali ravishda, insonda ijobiy fazilatlarni tarkib
toptirishi yo’lida tarbiyachi rahbarligida amalga oshirib boriladi. Ammo tarbiya
ta’sirining kuchi va uni natijasi irsiyat va muhit kabi omillarning hamkorligi bilan
belgilanadi.

1. Tarbiya ta’sirida mubhit ta’siri bera olmagan fazilatlar o’zlashtiriladi, ya'ni
bilim, ma’lumot egallanadi.

2. Tarbiya tufayli tug’ma kamchiliklar ham o’zgartirilib, shaxsni kamolga
yetkazish mumkin. Tarbiya yordamida muhitning salbiy ta’sirini bartaraf etish
mumkin.

3. Tarbiya doimo kelajakka garatilgan magsadni belgilaydi.

Bola shaxsining shakllanish jarayoni tarbiya va ta’lim sharoitida insoniyatning
Ijtimoiy-tarixiy tajribasini 0’zlashtirish orqali amalga oshiriladi. Bu xilma-xil faoliyat
turlarida ro’y beradi. Natijada bola 0’zi yashayotgan jamiyat ijtimoiy munosabatlari
sistemasiga kiradi.

Bolaning ijtimoiy tajribani 0’zlashtirish tajribasi uzoq davom etadigan murakkab
jarayondir. Qiyinchilik shundan iboratki, bola, bir tomondan, mazmun, hajm va

http://www.newjournal.org/ E Volume=13 Issue-1 September 2022


http://www.newjournal.org/
http://www.newjournal.org/index.php/new/issue/view/15

JOURNAL OF NEW CENTURY INNOVATIONS

umumlashtirish darajasi jihatidan murakkab bo’lgan insoniy tajribani 0’zlashtirishi
kerak, ikkinchi tomondan, u mazkur tajribani 0’zlashtirish usullarini hali egallamagan
bo’ladi.

Tarbiya va ta’lim jarayonida katta yoshli odam bolaga tushunarli bo’lgan
mazmunni tanlaydi, uning o0’zlashtirishiga rahbarlik giladi. Bola shaxsini
rivojlantirishda tarbiyaning yetakchilik roli shu bilan belgilanadi. Bunda bolaning
ruhiy-fiziologik imkoniyatlari, ularning jo’shqinligi hisobga olinadi. Shu munosabat
bilan tarbiya jarayonining 0’zi doimiy bo’lib qolmaydi. U o’zgarib boradi: uning
mazmuni boyiydi va murakkablashadi, shakllari 0’°zgaradi, 0’sayotgan odam shaxsiga
ta’sir ko’rsatish usullari tobora xilma-Xil bo’lib boradi.

Tarbiyaning 0’zgarishi bolaning «eng yaqin rivojlanish zonalari» (L. S.
Vigotskiy) bilan bog’liq bo’lib, ular ancha murakkab mazmundagi bilimlar,
ko’nikmalar, faoliyat turlari va hokazolarni 0’zlashtirishga ruhiy-fiziologik
imkoniyatlar paydo bo’lishi bilan ajralib turadi (masalan, emaklashdan keyin yurish;
bijir-bijirdan keyin faol nutqni o’zlashtirish; ancha miqdordagi tasavvurlarga ega
bo’lgandan keyin tushunchalar darajasidagi bilimlarni 0’zlashtirish; buyum asosidagi
0’yin, mehnat faoliyatining vujudga kelishi va hokazo). Tarbiya va ta’lim «eng yaqin
rivojlanish zonasinga asoslanib, bugungi rivojlanish darajasidan oldinda boradi va
bolaning rivojlanishini olg’a harakatlantiradi.

Odam shaxsining rivojlanishi bir gancha bosgichdan o’tadi. Har bir navbatdagi
bosqich avvalgisi bilan mustahkam bog’liq bo’ladi, avval erishilgan bosqich yanada
yugoriroq, bosgichning tuzilishiga uzviy tarzda qo’shiladi. Ilk yosh bosgichida
shakllanadigan rivojlanish odam uchun vagtincha emas, doimiy ahamiyatga ega
bo’ladi. Mazmun, metodlar, tashkil etish shakllari alogadorligi birinchi bosqichdan
oxirigacha tarbiyaning 0’ziga xos xususiyati hisoblanadi.

Bola shaxsini rivojlantirishda tarbiyaning hal giluvchi roli ko’zi ojiz va
eshtishida kamchiliklari bor bolalar uchun mo’ljallangan jamoat muassasalarida
aynigsa aniq namoyon bo’ladi. Bunday bolalar uchun ishlab chiqgilgan tarbiya sistemasi
ularni turmushga va mehnat faoliyatiga tayyorlashni ta’minlaydi.

Biroq tarbiya bola rivojlanishini jadallashtirmasligi uning biror tomonining
ruhiy rivojlanishini sun’ily ravishda tezlashtirmasligi kerak. Shuning uchun
maktabgacha tarbiya pedagogikasida bola shaxsini har tomonlama va uyg’un
rivojlantirish, uning rivojlanishini boyitish maqgsadi o’rtaga qo’yiladi degan fikrlarni
bildiradi - A. V. Zaporojes.

Bola shaxsini rivojlantirishda tarbiyaning yetakchilik roli pedagogning ham
yetakchilik rolini, uning har bir bola shaxsini shakllantirish uchun mas’uliyatini garor
toptiradi. Taniqli pedagog A.S.Makarenko pedagogning roli va mas’uliyatini ta’kidlab
shunday yozgan edi: «Tarbiyaviy ta’sirning g’oyat qudratli ta’sir ko’rsata olishiga
ishonchim komil. Agar odam yomon tarbiyalangan bo’lsa, bunda faqat tarbiyachilar

aybdorligiga aminman. Agar bola yaxshi bo’lsa, buning uchun u tarbiyadan, 0’z
bolaligidan qarzdordir».[3]
XULOSA

Xulosa o’rnida shuni ta’kidlash lozimki, tarbiyachi maktabgacha yoshdagi bolalarga
tabiat, jamiyat hodisalari, kattalarning mehnati hagida boshlang’ich bilim va
tushunchalar beradi, ularga madaniy axlog, 0’z tengdoshlari va Kkattalar bilan
madaniyatli munosabatda bo’lish odatlarini singdiradi, yaxshilik, haqiqatgo’ylik,
adolat, jasurlik, kamtarinlik, kattalarga hurmat bilan garash, tabiatga giziqish,
kuzatuvchanlik, o’simlik va hayvonlarga g’amxo’rlik bilan garash, mehnatsevarlik,
kattalarni mehnati natijalarini asrab-avaylash kabi axloqiy sifatlarni tarbiyalaydi.

Eng muhimi — tarbiyachi bolalarga ishonch bilan qarashi, ularning

mehnatsevarligi, mustaqilligi, tashabbuskorligini to‘g‘ri taqdirlashi va mustaqil
faoliyat gilishlari uchun imkoniyat yaratishi kerak. Buni bolalar yugori baholaydilar.

